
ᐊᑐᐊᒐᑦ ᑎᑎᕋᖅᓯᒪᓂᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᓕᕆᓂᖅ 

ᓄᓇᕗᓕᒫᒥᑦ ᐊᑐᐊᒐᖅ 

 

ᓄᓇᕗᑦ ᒐᕙᒪᖓ ᐱᓕᕆᐊᖃᒻᒪᕆᒍᒪᕗᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᓯᐊᒻᒪᒃᑎᕆᓂᕐᒥᒡᓗ 
ᐅᒃᐱᕆᔭᖃᖅᖢᑎᒡᓗ ᐱᐅᓛᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒋᔭᐅᔪᑦ ᐃᓚᖃᖅᐳᑦ ᐃᓄᖕᓂᒃ ᑕᒫᓂᓕᒫᖅ 
ᐅᑭᐅᖅᑕᖅᑐᒥ ᐊᕕᒃᓯᒪᓂᓕᒫᒥ. ᐊᓯᔾᔨᒐᒃᓴᐅᔪᑦ ᐃᖅᑲᓇᐃᔭᖅᑎᑖᕐᓂᐊᕐᓗᓂ ᐊᒻᒪ ᐃᖅᑲᓇᐃᔭᕐᕕᒃᓴᓂᒃ 
ᓴᓂᕐᕙᐃᓂᖅ ᐱᔪᓐᓇᕐᓂᖅᑖᕈᑕᐅᓂᐊᖅᐳᖅ ᐱᕕᖃᕈᑕᐅᓗᓂᓗ ᓄᓇᕗᒥᐅᓄᑦ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᑦ 
ᒐᕙᒪᒃᑯᓐᓄᑦ ᐃᑲᔪᖅᑎᓪᓗᒋᑦ ᓄᓇᕗᒻᒥ ᓄᓇᓕᖕᓄᑦ. 

 
ᑐᙵᕕᖏᑦ 

 
ᑖᓐᓇ ᐊᑐᐊᒐᖅ ᒪᓕᒃᑐᖅ ᒪᑯᓂᖓ ᐱᒻᒪᕆᐅᒋᔭᐅᔪᓂᑦ ᑐᙵᕕᖕᓂᓪᓗ: 

 
• ᐊᓯᔾᔨᒐᒃᓴᐅᔪᑦ ᐃᖅᑲᓇᐃᔭᕐᕕᐅᔪᑦ ᐃᑲᔪᖅᑐᐃᓪᓗᐊᖅᑐᑦ ᐱᔨᑦᓯᕐᓂᕐᒥᒃ ᐃᖅᑲᓇᐃᔭᖅᑎᑦ 

ᐱᓕᕆᑦᑎᐊᕈᓐᓇᖁᓪᓗᒋᑦ. 
 

• ᐱᓕᕆᕝᕖᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ ᐊᓯᔾᔨᒐᒃᓴᐅᔪᓂᒃ ᐃᖅᑲᓇᐃᔭᕐᕕᓖᑦ ᐃᓚᓕᐅᔾᔨᑦᑎᐊᓪᓗᐊᖅᐳᑦ 
ᐃᖅᑲᓇᐃᔭᖅᑎᓕᒫᓂᒃ ᐃᖅᑲᓇᐃᔭᕐᕕᖕᒥ ᐃᓕᖅᑯᓯᕆᕙᒃᑕᖏᓐᓂᒃ ᐊᔪᕈᓐᓃᖅᓴᖅᑎᓪᓗᒋᑦ ᑐᙵᓇᕐᓂᕐᒥᒃ. 

 
•         

 ᐱᕕᒃᓴᖃᖅᑎᑕᐅᓂᖅ ᐃᑲᔪᕈᑕᐅᓪᓗᐊᖅᑐᖅ ᐃᖅᑲᓇᐃᔭᖅᑎᑦ ᐱᓇᓱᐊᕐᓂᕐᒧᑦ 
ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ. 

 
• ᐃᖅᑲᓇᐃᔭᖅᑎᑦ ᐃᖅᑲᓇᐃᔮᒃᓴᖅᑖᖅᑎᑕᐅᔪᓐᓇᖅᑐᑦ ᓄᓇᕗᑦ ᒐᕙᒪᖓᓂ ᑎᑎᕋᕐᕕᖏᓐᓄᑦ ᓄᓇᕗᑦ 

ᓄᓇᓕᖕᓐᓂᑦ ᐱᓇᔪᒡᓗᑎᑦ ᖃᓄᖅᑑᕐᓂᖅ ᐊᑲᐅᙱᓕᐅᕈᑎ ᐋᕿᒃᓯᓇᓱᐊᕐᓗᑎᑦ ᐊᒻᒪ 
ᐊᖏᒡᓕᒋᐊᖅᑎᑦᑎᓗᓂ ᐱᕕᒃᓴᓂᑦ. 

 
ᑐᒃᓯᕋᐅᑎ 

 
ᐅᓇ ᐊᑐᐊᒐᖅ ᐊᑐᖅᑐᖅ ᐃᖅᑲᓇᐃᔭᖅᑎᖃᕐᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓂᐅᔪᓄᑦ ᒪᓕᒡᓗᒍ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᖁᔭᖓ. 

 
ᑐᑭᖏᑦ 

 
ᒥᓂᔅᑕᑉ ᑐᒡᓕᖓ – ᒥᓂᔅᑕᐅᑉ ᑐᒡᓕᖓ ᐱᓕᕆᕝᕕᖕᒥ, ᐊᐅᓚᑦᑎᔨᒻᒪᕆᒃ ᐅᕝᕙᓘᓐᓃᑦ ᐊᖓᔪᖅᑳᖅ ᒐᕙᒪᒃᑯᑦ 

ᑎᒥᖏᓐᓄᑦ ᐅᕝᕙᓘᓐᓃᑦ ᐃᓄᒃ ᒥᓂᔅᑕ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ 
ᑎᓕᓯᑐᐃᓐᓇᕆᐊᖃᖅᐳᖅ ᒥᓂᔅᑕᐅᑉ ᑐᒡᓕᐊᓂᒃ. 

 
ᐃᖅᑲᓇᐃᔭᖅᑎ − ᐃᓄᒃ ᐃᖅᑲᓇᐃᔭᖅᑐᖅ ᐃᓗᐊᓂ ᓇᓕᐊᑐᐃᓐᓇᕐᓘᓐᓃᑦ ᐃᖅᑲᓇᐃᔭᕐᕕᖕᒥ 
ᑭᒃᑯᑐᐃᓐᓇᕐᓄᓪᓘᓐᓃᑦ ᑎᒥᐅᔪᖅ ᑎᑎᕋᖅᓯᒪᔪᖅ A−ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ. 
ᓇᓗᓇᙱᖁᓪᓗᒍ, "ᐃᖅᑲᓇᐃᔭᖅᑎ" ᐃᓚᖃᖅᐳᖅ ᐅᓪᓗᓕᒫᖅ, ᐅᓪᓘᑉ ᐃᓚᐃᓐᓇᖓᓄᑦ, 
ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ, ᐃᓱᓕᕝᕕᒃᓴᓕᖕᓄᑦ, ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ, ᐃᖅᑲᓇᐃᔭᓚᐅᑲᒃᑐᓄᑦ 
ᐃᓇᖐᔪᓄᓪᓗ. 

 
ᐊᐅᓚᑦᑎᔨ − ᐊᖓᔪᖅᑳᖅ ᐃᖅᑲᓇᐃᔭᖅᑎᒧᑦ. 

ᐊᓯᔾᔨᒋᐊᒐᒃᓴᐅᔪᖅ ᐃᖅᑲᓇᐃᔭᕐᕕᒃ – ᑐᑭᖃᖅᑐᖅ ᑎᒃᑯᐊᖅᑕᐅᓯᒪᔪᖅ ᓄᓇᕗᒻᒥ ᒐᕙᒪᒃᑯᑦ ᑎᑎᕋᕐᕕᖓ, 
ᑐᕌᖓᙱᑦᑐᖅ ᑕᐃᑯᖓᑦᑎᐊᖅ ᐃᖅᑲᓇᐃᔭᕐᕕᖕᒧᑦ, ᐃᖅᑲᓇᐃᔭᖅᑎ ᐃᖅᑲᓇᐃᔭᕋᔭᕐᓗᓂ ᓇᓕᐊᖕᓂᑐᐃᓐᓇᖅ 
ᓄᓇᓕᖕᒥ ᓄᓇᕗᒻᒥ. 

 
ᐃᖅᑲᓇᐃᔮᖅ − ᑐᑭᖃᖅᑐᖅ ᐊᑕᐅᓯᖅ ᐃᖅᑲᓇᐃᔮᖅ ᐱᔪᓐᓇᐅᑎᖃᖅᑐᒧᑦ ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᔪᖅ 
ᐊᑎᓕᐅᖅᑕᐅᓯᒪᓗᓂ ᐃᖅᑲᓇᐃᔭᖅᑎᑦᑎᔪᒧᑦ ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ ᐃᖅᑲᓇᐃᔭᖅᑎᒧᓪᓗ 
ᖃᐅᔨᒪᔭᐅᓪᓗᓂᓗ ᐊᔾᔨᐅᙱᑦᑐᒧᑦ ᐃᖅᑲᓇᐃᔮᒧᑦ ᓈᓴᐅᑎᖓᓄᑦ. 

 
ᑲᑎᒪᓪᓚᑦᑖᕐᓂᖅ – ᑲᑎᒪᓂᖅ ᐅᖄᓚᐅᑎᒃᑯᑦ ᑕᕐᕆᔭᐅᑎᒃᑯᓪᓘᓐᓃᑦ ᑲᑎᒪᓂᒃᑯᑦ. ᐱᕕᖃᕈᑕᐅᕗᖅ 
ᑭᐅᔭᐅᑲᐅᑎᒋᔪᓐᓇᕐᓗᑎᒃ ᐊᒻᒪ ᑐᓴᐅᒪᖃᑎᒌᒍᓐᓇᕐᓗᑎᒃ ᐱᓕᕆᖃᑕᐅᔪᓕᒫᑦ. 

 
ᐱᓕᕆᐊᒃᓴᑦ ᐱᔭᒃᓴᓪᓗ 

 
ᒥᓂᔅᑕ 

 
• ᒥᓂᔅᑕ ᑲᒪᒋᔭᒃᓴᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᓵᑕᒃᓴᐅᕗᖅ ᓯᕗᓕᖅᑎᑦ ᑲᑎᒪᔨᓄᑦ 

ᐊᑐᓕᖅᑎᑕᐅᔪᓄᑦ ᑖᔅᓱᒪᓂ ᐊᑐᐊᒐᕐᒥ. 

ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
 

• ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᒃᓴᖃᖅᐳᖅ ᒥᓂᔅᑕᒧᑦ ᐊᐅᓚᑕᐅᓂᖓᓄᑦ ᑖᔅᓱᒪ 
ᐊᑐᐊᒐᐅᑉ. 

 
• ᐋᖅᑭᒃᓱᐃᑐᐃᓐᓇᕆᐊᓕᒃ ᓈᒻᒪᓛᓂᒃ ᐊᐅᓚᑦᑎᔾᔪᑎᒃᓴᓂᒃ, ᒪᓕᒋᐊᓕᖕᓂᒃ, ᖃᐅᔨᒪᔾᔪᑎᒃᓴᓂᒃ, 

ᑎᑎᕋᕆᐊᓕᖕᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᒃᓴᓂᒃ ᐱᔭᐅᔭᕆᐊᖃᖅᑐᓂᒃ ᐊᑐᓕᖅᑎᑕᐅᓂᐊᖅᑎᓪᓗᒍ ᑖᓐᓇ 
ᐊᑐᐊᒐᖅ. ᑖᑯᐊ ᐃᓚᖃᑐᐃᓐᓇᕆᐊᓖᑦ: 

 
(i) ᐱᑐᐃᓐᓇᐅᙱᑦᑐᑦ ᒪᓕᒃᑕᐅᕙᒃᑐᑦ ᖃᐅᔨᒪᓕᕈᒪᓂᕐᒧᑦ ᓇᓕᐊᒃ ᐃᓃᑦ ᓈᒻᒪᖕᒪᖔᑕ 

ᐊᔪᖅᑎᑕᐅᙱᒻᒪᖔᑕᓗ ᐊᓯᔾᔨᒋᐊᒐᒃᓴᐅᔪᓂᒃ ᐃᖅᑲᓇᐃᔭᕐᕕᒋᔭᐅᔪᓂ ᐋᖅᑭᒃᓱᖅᑕᐅᓯᒪᔪᓂᒃ; 

(ii) ᐱᓕᕆᔾᔪᓯᖅ ᖃᐅᔨᓴᕐᓂᐊᕐᓗᓂ ᐊᒻᒪ ᖃᐅᔨᓴᕐᓂᐊᕐᓗᓂ ᐃᖅᑲᓇᐃᔮᒃᓴᓂ ᐊᔪᙱᑎᑕᐅᔪᓂᒃ 
ᐊᓯᔾᔨᒐᒃᓴᐅᔪᓄᑦ ᐃᖅᑲᓇᐃᔭᕐᕕᖕᓂ ᐋᖅᑭᒃᑕᐅᓯᒪᔪᓄᑦ. 

• ᐱᓕᕆᕝᕕᐅᕙᒃᑐᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ ᓈᒻᒪᒃᑐᓂᒃ ᐊᐅᓚᑦᑎᓂᕐᒧᑦ ᑲᔪᓯᕙᓪᓕᐊᓂᕆᔭᐅᔪᓂᒃ, 
ᐊᑐᖅᑕᐅᔾᔪᓯᖏᓐᓂᒃ, ᐅᖃᐅᔾᔪᐃᓂᕐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ ᑲᔪᓯᓂᖃᑦᑎᐊᖅᑐᒧᑦ 
ᐊᓯᔾᔨᒋᐊᒐᒃᓴᐅᔪᒧᑦ ᐃᖅᑲᓇᐃᔭᕐᕕᒋᔭᐅᔪᒥ ᐋᖅᑭᒃᑕᐅᓯᒪᔪᒧᑦ. 

 
•        

 ᓇᐅᑦᑎᖅᓱᕐᐸᒡᓗᒍ ᐊᑑᑎᖃᑦᑎᐊᖅᑐᑦ ᐊᓯᔾᔨᕆᐊᒐᒃᓴᐅᔪᑦ ᐃᖅᑲᓇᐃᔭᕐᕕᖕᒥᑦ 
ᐊᖏᕈᑕᐅᔪᓂ ᐊᒻᒪ ᐃᓚᓕᐅᑎᓯᒪᓗᑎᒡᓗ ᐊᐅᓚᑦᑎᓂᕐᒧᑦ ᐱᓕᕆᔾᔪᑕᐅᕙᒃᑐᑦ. 

ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ  
 

• ᑲᒪᒋᔭᖃᕐᓂᐊᖅᑐᖅ ᐊᑐᓕᖅᑎᑦᑎᓂᖅ ᐊᓯᔾᔨᕆᐊᖓᒐᒃᓴᐅᔪᓂᑦ ᐃᖅᑲᓇᐃᔭᕐᕕᖕᒥᑦ ᐱᔭᕆᐊᓖᖕᓂᑦ 
ᑎᑎᕋᕐᕕᖕᓂᑦ ᐸᕐᓇᒃᑕᐅᔪᓂ. 

 
• ᑲᒪᒋᔭᖃᕐᓂᐊᖅᑐᖅ ᓇᓗᓇᐃᔭᐃᓂᖅ ᓄᓇᓖᑦ ᐊᑐᐃᓐᓇᐅᑎᑦᑎᕙᒃᑐᓂᑦ ᑎᑎᕋᕐᕕᖕᓂᑦ ᐃᓚᓕᐅᔾᔨᓂᖅ 

ᐊᓯᔾᔨᕆᐊᒐᒃᓴᐅᔪᓂᑦ ᐃᖅᑲᓇᐃᔭᕐᕕᖕᒥᑦ ᐃᖅᑲᓇᐃᔮᓂᑦ ᓴᖅᑭᔮᖅᑎᑕᐅᔪᓂ. 

ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖏᑦ 
 
 

• ᑲᒪᒋᔭᖃᕆᐊᓖᑦ ᓱᓇᒃᑯᑖᖃᖅᑎᑦᑎᓂᕐᒥᑦ ᐃᖅᑲᓇᐃᔭᕐᕕᐅᔪᓂᑦ ᓄᓇᓕᖕᓂ ᐊᓯᔾᔨᕈᓐᓇᖅᑐᓄᑦ 
ᐃᖅᑲᓇᐃᔭᕐᕕᓐᓄᑦ ᐋᖅᑭᒃᓱᐃᓂᕐᒥᑦ ᐃᖅᑲᓇᐃᔭᖅᑎᖏᓐᓄᑦ. 

 
• ᓇᐅᑦᑎᖅᓱᕐᓗᒋᑦ ᖃᐅᔨᒪᒋᐊᕐᓗᒋᓪᓗ ᐃᓕᔭᐅᓯᒪᔪᑦ ᓇᐅᒃᑯᑐᐃᓐᓈᕈᓐᓇᖅᑐᓕᒫᓄᑦ ᐃᖅᑲᓇᐃᔭᕐᕕᖕᒥ 

ᐋᖅᑭᒃᑕᐅᔪᑦ ᐃᖅᑲᓇᐃᔭᕐᕕᖏᓐᓂ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ. 
 

• ᐊᐅᓚᑦᑎᔾᔪᑕᐅᔭᕆᐊᓖᑦ ᐱᔭᐅᓯᒪᒐᓗᐊᕐᒪᖔᑦ ᐊᖑᒻᒪᑎᑎᑕᐅᓯᒪᓗᑎᒃ ᐱᓕᕆᐊᖃᑦᑎᐊᙱᖦᖢᑎᒃ 
ᐊᓯᐅᔨᓂᕐᒥᒃ ᐊᑐᖅᑕᐅᔭᕆᐊᖃᙱᑦᑐᓂᒡᓗ ᐊᑐᖅᑕᐅᔪᓐᓇᖅᑐᓂᒃ ᑮᓇᐅᔭᓂᒃ ᐊᑐᖅᑐᖃᕐᓗᓂ. 

 
• ᐊᖏᖅᓯᓗᑎᒃ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᓐᓂᒃ ᐃᖅᑲᓇᐃᔮᒃᓴᓄᑦ ᐱᓕᕆᐊᖑᔪᓐᓇᖅᑐᓄᑦ 

ᐊᓯᔾᔨᒐᒃᓴᐅᔪᒃᑯᑦ ᐃᖅᑲᓇᐃᔭᕐᕕᖕᒥ. 
 

• ᓵᑕᒃᓴᐅᕗᑦ ᐊᑐᓕᖅᑎᑕᐅᔪᓄᑦ ᑖᔅᓱᒪᓂ ᐊᑐᐊᒐᕐᒥ ᐃᓚᓕᐅᔾᔭᐅᓪᓗᓂ ᑲᑐᔾᔨᖃᑎᒌᒡᓗᓂ 
ᐃᓄᖃᙱᑦᑐᓂᒃ ᐃᓂᖃᖁᓪᓗᒋᑦ ᑎᒃᑯᐊᖅᑕᐅᓯᒪᔪᑦ ᑎᑎᕋᕐᕕᖏᓐᓂᒃ ᐊᓯᔾᔨᒐᒃᓴᐅᓪᓗᑎᒃ 
ᐃᖅᑲᓇᐃᔭᕐᕕᒋᔭᐅᔪᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᓄᑦ ᐊᓯᖏᓐᓂᒃ 
ᐱᓕᕆᕝᕕᖕᓂ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ. 

 
• ᐅᖃᕐᕕᖃᕐᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᓯᔾᔨᕈᓐᓇᖅᑐᒥᑦ ᐃᖅᑲᓇᐃᔭᕐᕕᖃᕐᓂᕐᒧᑦ 

ᐋᖅᑭᒃᑕᐅᓯᒪᔪᓂᑦ ᐱᓕᕆᕝᕕᖓᓂᑦ/ᑭᒃᑯᑐᐃᓐᓇᕐᓂᑦ ᑎᒥᐅᔪᓂᑦ ᐊᕐᕌᒍᑕᒫᑦ. 
 
ᐊᐅᓚᑦᑎᔩᑦ 

 
• ᓇᓗᓇᐃᖅᓯᔭᕆᐊᓕᒃ ᓈᒻᒪᒃᑐᓂᑦ ᐃᓚᐅᑎᑦᑎᓂᕐᒥᑦ, ᐃᓕᓐᓂᐊᑎᑦᑎᓂᕐᒥᑦ, ᐃᖅᑲᓇᐃᔭᕐᓂᕐᒧᑦ 

ᐱᕙᒌᔭᕐᓂᕐᒥᑦ ᐱᓕᒻᒪᒃᓴᕐᓂᕐᒧᓪᓗ ᐱᕙᒌᔭᕐᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ, ᐱᓕᕆᐊᓂᓪᓗ ᐊᐅᓚᑦᑎᓂᕐᒥᑦ 
ᐃᖅᑲᓇᐃᔭᖅᑎᓂᑦ ᐃᓂᖃᖅᑐᓂᑦ ᐃᖅᑲᓇᐃᔭᕐᕕᖕᓂᑦ. 

 
• ᐱᓕᕆᖃᑎᖃᑦᑎᐊᕆᐊᖃᖅᐳᖅ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑐᓂᒃ ᐊᓯᔾᔨᒐᒃᓴᐅᔪᒥᒃ ᐃᖅᑲᓇᐃᔭᕐᕕᖕᒥ 

ᓇᓗᓇᐃᖅᓯᓂᕐᒧᑦ ᐊᐅᓚᑦᑎᓂᕐᒧᑦ ᐱᔭᐅᔭᕆᐊᓖᑦ ᐊᑐᖅᑕᐅᒐᓗᐊᕐᒪᖔᑦ ᓈᒻᒪᒃᑐᒥᒡᓗ 
ᐃᑲᔪᖅᓱᐃᓂᖃᕋᓗᐊᕐᒪᖔᑦ ᐊᑐᒐᒃᓴᖃᑦᑎᐊᕋᓗᐊᕐᒪᖔᓪᓗ ᐃᖅᑲᓇᐃᔭᖅᑎᓄᑦ. 

 
 
ᐃᖅᑲᓇᐃᔭᖅᑎᑦ 

 
• ᐱᓕᕆᖃᑎᖃᑦᑎᐊᕆᐊᖃᖅᐳᖅ ᐊᐅᓚᑦᑎᔨᒥᓂᒃ ᑲᔪᓯᑎᑦᑎᔪᒪᓂᕐᒥᓄᑦ ᐊᓯᔾᔨᒋᐊᒐᒃᓴᐅᔪᓂᒃ 

ᐃᖅᑲᓇᐃᔭᕐᕕᒋᔭᐅᔪᓂ ᐋᖅᑭᒃᓱᖅᑕᐅᓯᒪᔪᓂᒃ ᐊᖑᒻᒪᑎᔪᓂᒃ ᐱᔭᕆᐊᖃᖅᑕᖏᓐᓄᑦ, 
ᓯᕗᓪᓕᖅᐸᐅᔾᔨᕙᓪᓕᐊᓂᕐᒥᒡᓗ ᐊᐅᓚᑦᑎᓂᕐᒧᑦ ᐱᔭᐅᔭᕆᐊᓕᖕᓂᒃ ᐊᑐᕆᐊᓕᖕᓂᒡᓗ. 

 
ᒪᓕᒋᐊᓖᑦ 

A. ᑕᒪᐃᓐᓄᑦ ᒪᓕᒋᐊᓖᑦ: 

 

1) ᓯᕗᓪᓕᖅᐸᐅᔾᔨᓂᖅ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᖅᑕᐅᓂᐊᖅᐳᖅ ᑕᒪᐃᓐᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᖑᔪᓄᑦ ᑖᓐᓇ ᐊᑐᐊᒐᖅ ᒪᓕᒡᓗᒍ. 

2) ᐃᖅᑲᓇᐃᔮᒃᓴᑦ ᒪᓂᓴᐅᑕᐅᓲᑦ ᖃᔅᓯᑲᓪᓚᖕᓂ ᐃᖅᑲᓇᐃᔭᕐᕕᐅᔪᓐᓇᑐᐃᓐᓇᕆᐊᓕᖕᓂᒃ ᐊᑐᐊᒐᖅ ᒪᓕᒡᓗᒍ 
ᒥᓂᔅᑕᐅᖃᑎᒌᓄᑦ ᐊᖏᖅᑕᐅᔭᕆᐊᖃᔾᔮᙱᑦᑐᑦ ᓅᑕᐅᓂᐊᖅᑎᓪᓗᒋᑦ ᐃᖅᑲᓇᐃᔮᒃᓴᑦ ᓇᓗᓇᐃᖅᑕᐅᓯᒪᔪᑦ 
ᒐᕙᒪᒃᑯᑦ ᑲᑐᔾᔨᖃᑎᒌᓄᑦ ᐊᑐᐊᒐᕐᒥ. 

 
3) ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ ᐊᑐᖅᑕᐅᓂᐊᖅᑐᖅ ᐃᖅᑲᓇᐃᔮᖅᑖᕋᓱᒃᑐᓕᒫᓄᑦ ᐱᓕᕆᐊᖑᔪᓄᑦ 

ᒪᓕᒡᓗᒍ ᑖᓐᓇ ᐊᑐᐊᒐᖅ ᑭᓯᐊᓂ ᐊᑖᓃᑦᑐᑦ ᑐᑭᒧᐊᕈᑎᒃᓴᑦ ᐋᖅᑭᒋᐊᖅᑕᐅᒃᐸᑕ ᒪᓕᑦᑎᐊᕐᓗᑎᒃ ᑖᔅᓱᒥᖓ 
ᐊᑐᐊᒐᒥᑦ: 

 
a) ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖓ ᑎᓕᓯᔾᔪᑕᐅᔪᖅ 401(a) – ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᑦ 

ᐅᖃᓕᒫᖅᑕᐅᓂᐊᖅᑐᑦ "ᐊᓯᔾᔨᕈᓐᓇᕐᓗᓂ ᐃᖅᑲᓇᐃᔭᕐᕕᒃ" ᓈᒻᒪᒋᔭᐅᓗᓂ "ᐃᓂᖓ ᐃᖅᑲᓇᐃᔮᑉ" 
ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᓐᓂ. 

 
b) ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖓ ᑎᓕᓯᔾᔪᑕᐅᔪᖅ 503 – ᐱᒋᐊᕐᓗᓂ ᐆᒃᑐᖅᑕᐅᔪᒃᓴᒥᒃ 

ᐱᐊᓂᒃᓯᔭᕆᐊᖃᖅᑎᑦᑎᔪᖅ ᐃᖅᑲᓇᐃᔮᒥᒃ ᖃᐅᔨᓴᐃᓂᕐᒥᒃ ᐊᒻᒪᓗ ᐱᓕᕆᔨᑖᕐᓂᕐᒧᑦ ᑐᒃᓯᕋᐅᑏᑦ 
ᑕᑕᑎᒐᒃᓴᖏᓐᓂᑦ. ᑖᒃᑯᐊ ᑐᒃᓯᕋᐅᑏᑦ ᐱᔭᕆᐊᓕᒃ ᓂᕈᐊᕐᓂᕐᒥᒃ ᓄᓇᓕᖕᓂᑦ ᐃᖃᓇᐃᔮᒃᓴᒧᑦ. 
"ᐊᓯᔾᔨᒐᒃᓴᐅᔪᖅ ᐃᖅᑲᓇᐃᔭᕐᕕᒃ" ᐃᓱᒪᒋᔭᐅᓂᐊᖅᐳᖅ ᓈᒻᒪᒋᔭᐅᓗᓂ "ᓄᓇᓕᖕᓂ" ᐃᖅᑲᓇᐃᔮᒧᑦ 
ᖃᐅᔨᓴᖅᑕᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᒃᓯᕋᐅᑎᒧᑦ ᑕᑕᑎᕆᐊᓕᖕᒥᒃ. 

 
i) ᐃᖃᓇᐃᔮᓄᑦ ᖃᐅᔨᓴᕐᓂᖅ ᖃᐅᔨᓴᕌᖓᑕ ᐃᖃᓇᐃᔮᖅ ᓇᓗᓇᐃᔭᖅᓯᒪᓂᖏᓐᓂᒃ ᓇᓗᓇᐃᖅᑕᐅᔪᒥᒃ 

ᐃᖃᓇᐃᔭᖅᑎᒃᓴᖅᓯᐅᖅᑎᓄᑦ ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ, ᐃᖃᓇᐃᔮᓄᑦ 
ᖃᐅᔨᓴᕐᓂᖅ ᓇᓗᓇᐃᖅᓯᖃᑦᑕᖅᑐᑦ ᐱᓕᕆᐊᒃᓴᓂᑦ ᑲᒪᒋᔭᐅᔪᓐᓇᖅᑐᖅ ᐊᓯᔾᔨᒐᒃᓴᐅᑦᑎᐊᖅᑐᒥᑦ 
ᐃᖃᓇᐃᔭᕐᕕᖕᒥᑦ ᐊᒻᒪ ᑕᐃᒪᐃᙱᑉᐸᑦ, ᖃᔅᓯᐅᓂᖏᑦ ᑲᒪᒋᔭᒃᓴᐅᕙᒃᑐᑦ ᑲᒪᒋᔭᐅᔪᓐᓇᖅᑐᖅ 
ᐊᓯᔾᔨᒐᒃᓴᐅᑦᑎᐊᖅᑐᒥᑦ ᐃᖃᓇᐃᔭᕐᕕᖕᒥᑦ. 

 
ii) ᖃᐅᔨᓴᕐᓂᖅ ᖃᐅᔨᒃᐸᑦ ᐳᓴᓐᑎᑐᐃᓐᓇᖏᑦ ᐱᓕᕆᐊᒃᓴᑦ ᐱᓕᕆᐊᖑᔪᓐᓇᕐᓂᖏᓐᓂ ᐊᓯᔾᔨᒐᒃᓴᐅᔪᒥᒃ 

ᐃᖅᑲᓇᐃᔭᕐᕕᖕᒥ, ᓂᕈᐊᖅᑕᐅᔪᖅ ᐱᓇᔪᒃᑕᕐᒥ ᐱᔭᕆᐊᖃᕋᔭᖅᑐᖅ ᐅᐸᒍᑎᓗᓂ ᐱᓕᕆᐊᒃᓴᓄᑦ 
ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᑐᑦᑕᕐᕕᖕᒥᓘᓐᓃᑦ ᑎᑎᕋᕐᕕᖕᒥ ᐱᔭᕆᐊᖃᖅᐸᑦ. 

 
c) ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖓ ᑎᓕᓯᔾᔪᑕᐅᔪᖅ 506 – ᒪᓂᓴᐅᑎᑦ ᐃᖅᑲᓇᐃᔮᒃᓴᓂᒃ 

ᒪᓂᓴᐅᑕᐅᔭᕆᐊᖃᖅᐳᑦ ᐃᖅᑲᓇᐃᔮᒃᓴᑦ ᓇᓃᓐᓂᖓ ᐃᓚᓕᐅᔾᔭᐅᖁᓪᓗᒍ. "ᐊᓯᔾᔨᒐᒃᓴᐅᔪᖅ 
ᐃᖅᑲᓇᐃᔭᕐᕕᒃ" ᐃᓱᒪᒋᔭᐅᓂᐊᖅᐳᖅ "ᐃᓂᒋᔭᐅᓂᖓᓂᒃ" ᐃᖅᑲᓇᐃᔮᒧᑦ ᒪᓂᓴᐅᑕᐅᔪᒧᑦ ᒪᓕᒃᑕᐅᓗᓂ 
ᑎᑎᕋᖅᓯᒪᔪᑦ ᓄᓇᓖᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 
ᑎᑎᕋᕐᕕᖃᕐᓂᖏᓐᓂᒃ. 

 
4) ᐃᖅᑲᓇᐃᔭᖅᑏᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ 

ᒪᓕᒡᓗᑎᒃ ᓄᓇᓕᖕᓂᒃ ᐃᖅᑲᓇᐃᔭᕐᕕᒋᔭᒥᓂ. 
 

5) ᓄᓇᕗᓕᒫᒥᑦ ᐃᖃᓇᐃᔭᕐᕕᖕᒥᑦ ᐊᑐᐊᒐᖅ ᐊᓯᔾᔩᙱᓚᖅ ᐅᕝᕙᓘᓐᓃᑦ ᐃᓇᖏᖅᑎᐅᙱᑦᑐᖅ ᑐᑭᖏᓐᓂᑦ 
ᐃᖃᓇᐃᔮᕆᔭᐅᔪᓂ ᐃᖃᓇᐃᔭᖃᑎᖏᓐᓂᒃ. ᐃᖅᑲᓇᐃᔭᖅᑎ ᒪᓕᒋᐊᖃᖅᑎᑕᐅᖏᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖏᓐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ ᐊᑐᕋᔭᖅᑐᓂᒃ ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᐊᓂ 
ᐃᖅᑲᓇᐃᔭᖅᐸᑦ ᐃᓂᒋᔭᖓᓂ. 

 
6) ᓄᓇᕗᓕᒫᒥᑦ ᐃᖃᓇᐃᔭᕐᕕᖕᒥᑦ ᐊᑐᐊᒐᖅ ᐊᓯᔾᔩᖏᓚᖅ ᐅᕝᕙᓘᓐᓃᑦ ᐃᓇᖐᙱᓚᖅ 

ᐱᓕᕆᕝᕕᐅ/ᑭᒃᑯᑐᐃᓐᓇᕐᓂᑦ ᑎᒥᐅᔪᑦ ᐊᑐᕆᐊᖃᓪᓚᕆᒃᑕᖏᓐᓂᑦ ᐊᑭᓖᓂᕐᒧᑦ ᐃᖃᓇᐃᔭᖅᑎᖏᓐᓂᑦ 
ᐃᖃᓇᐃᔮᒧᑦ ᐊᐅᓪᓚᖃᑦᑕᖅᑐᓄᑦ ᒪᓕᒡᓗᒋᑦ ᑐᐃᒎᓰᑦ ᐃᖃᓇᐃᔭᖅᑎᓂᑦ. 

 
7) ᐊᓯᔾᔨᒐᒃᓴᐅᔪᑦ ᐃᖅᑲᓇᐃᔭᕐᕕᖕᒥ ᐋᖅᑭᒃᑕᐅᓯᒪᔪᑦ ᓈᒻᒪᙱᑐᐃᓐᓇᕆᐊᓖᑦ ᐃᖅᑲᓇᐃᔮᓕᒫᓄᑦ. 

8) ᐱᓕᕆᕝᕖᑦ/ᐃᓄᓕᒫᓄᑦ ᑎᒥᐅᔪᑦ ᕿᒥᕐᕈᖃᑦᑕᕆᐊᖃᖅᐳᑦ ᐊᓯᔾᔨᒐᒃᓴᐅᔪᓂᒃ ᐃᖅᑲᓇᐃᔭᕐᕕᖕᒥ 
ᐋᖅᑭᒃᑕᐅᓯᒪᔪᓂᒃ ᐊᕐᕌᒍᑕᒫᑦ, ᑕᐃᒪᐃᑦᑕᕆᐊᖃᕌᖓᓪᓘᓐᓃᑦ ᐱᓕᕆᐊᖏᓐᓂᒃ ᐊᐅᓚᑦᑎᓂᕐᒧᑦ. 

 
9) ᐱᔪᓐᓇᕐᓂᖃᕐᓂᖅ ᐋᖅᑭᒋᐊᕆᓂᕐᒥᑦ ᐊᓯᔾᔨᕈᓐᓇᖅᑐᓂᑦ ᐃᖅᑲᓇᐃᔭᕐᕕᖕᒥᑦ ᐋᖅᑭᒃᓯᒪᓂᖏᓐᓂᑦ 

ᐃᖅᑲᓇᐃᔭᖅᑎᐅᑉ ᑐᒡᓕᐊᑕ ᐊᖓᔪᖅᑳᖓᓂᑦ ᑎᓕᔭᐅᓯᒪᕙᓪᓘᓐᓃᑦ ᐅᖃᖃᑎᖃᕐᓂᕐᒥᑦ ᒥᓂᔅᑕᐅᑉ 
ᑐᒡᓕᐊᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 
10) ᐊᓯᔾᔨᒐᒃᓴᐅᔪᑦ ᐃᖅᑲᓇᐃᔭᕐᕕᒋᔭᐅᔪᑦ ᐊᖏᖅᑕᐅᕙᒃᐳᑦ ᐱᑐᐃᓐᓇᐅᙱᑦᑐᓄᑦ ᐃᓂᐅᔪᓄᑦ. ᐃᖅᑲᓇᐃᔮᑉ 

ᓇᓗᓇᐃᔭᖅᓯᒪᓂᖓ ᐋᖅᑭᒋᐊᖅᑕᐅᒃᐸᑦ ᐱᔭᕇᖅᑕᐅᔪᓐᓇᐃᓪᓕᓗᓂᓗ ᐊᓯᔾᔨᒐᒃᓴᐅᔪᒧᑦ ᐃᖅᑲᓇᐃᔭᕐᕕᖕᒥ, 
ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ ᐅᖃᖃᑎᖃᕆᐊᓕᒃ ᒥᓂᔅᑕᐅᑉ ᑐᒡᓕᐊᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᓄᓪᓗ ᑭᒡᒐᖅᑐᐃᔨᒃᑯᓐᓄᑦ ᑲᔪᓯᒋᐊᓚᐅᙱᓐᓂᖓᓂ. 

 
11) ᐃᖅᑲᓇᐃᔭᖅᑎ ᐊᓯᔾᔨᖅᐸᑦ ᐃᖅᑲᓇᐃᔮᖓᓂᒃ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂᒃ, 

ᐊᓯᔾᔨᒐᒃᓴᐅᔪᖅ ᐃᖅᑲᓇᐃᔭᕐᕕᖕᒥ ᐋᖅᑭᒃᑕᐅᔪᖅ ᒪᓕᖕᓂᐊᖅᐳᖅ ᓄᑖᖅ ᐃᖅᑲᓇᐃᔮᒃᓴᖅ ᖃᐅᔨᓴᖅᑕᐅᖕᒪᖔᑦ 
ᐱᐊᓂᒃᑕᐅᔪᓐᓇᕐᒪᖔᑦ ᐊᓯᔾᔨᒐᒃᓴᐅᓗᓂ ᐃᖅᑲᓇᐃᔭᕐᕕᖕᒥ. 

 
B. ᐃᓂᒋᓂᐊᖅᑕᖓ ᐃᖅᑲᓇᐃᔮᑉ: 

 
• ᐱᓕᕆᕝᕖᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒡᓗ ᓇᓗᓇᐃᖅᓯᓇᓱᒡᓗᑎᒃ ᐊᒻᒪ ᓴᖅᑭᑎᑦᑎᓗᑎᒃ 
ᐃᓄᖃᙱᑦᑐᓂᒃ ᐃᖅᑲᓇᐃᔭᕐᕕᖕᓂᒃ ᓇᓗᓇᐃᖅᓯᓇᓱᒡᓗᑎᒃ ᓇᓕᐊᒃ ᓄᓇᓖᑦ ᐊᑐᐃᓐᓇᐅᓂᐊᕐᒪᖔᑕ 
ᒪᓂᓴᐅᑎᓄᑦ ᐃᖅᑲᓇᐃᔮᒃᓴᓄᑦ ᐃᖅᑲᓇᐃᔭᕐᕕᒋᔪᒪᔭᒥᓄᑦ. 

 
C. ᐃᖅᑲᓇᐃᔮᖅᑖᖅᐸᓪᓕᐊᓂᖅ ᐊᒻᒪ ᑐᑭᓯᑎᑕᐅᕚᓪᓕᕐᓂᖅ: 

 

1) ᐃᓚᐅᖃᑕᐅᓂᐊᖅᑐᑦ/ᑐᑭᓯᑎᑕᐅᕚᓪᓕᕐᓂᖅ ᐱᓕᕆᐊᖑᓂᐊᖅᑐᖅ ᐅᐸᒡᓗᑎᒃ: 
i) ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᐅᓚᑦᑎᔨ ᐊᐅᓪᓚᕈᓐᓇᖅᑐᖅ ᐊᓯᔾᔨᒐᒃᓴᐅᔪᒧᑦ ᐃᖅᑲᓇᐃᔭᕐᕕᖕᒧᑦ 

ᐱᑎᓪᓗᒍ ᐃᖅᑲᓇᐃᔭᕈᓐᓇᖅᓯᔪᓄᑦ ᖃᐅᔨᑎᑦᑎᒃᑲᓐᓂᕐᓂᕐᒧᓪᓗ; 
ii) ᐃᖅᑲᓇᐃᔭᖅᑎ ᐅᐸᒍᑎᔪᓐᓇᖅᑐᖅ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᑎᑎᕋᕐᕕᖏᓐᓄᑦ 

ᐃᖅᑲᓇᐃᔭᓕᖅᑎᑦᑎᓂᕐᓂ ᐃᖅᑲᓇᐃᔭᕐᕕᖕᒥ ᐃᓚᐅᖃᑕᐅᓕᖅᑎᑦᑎᓂᕐᒧᑦ 
ᖃᐅᔨᑎᑕᐅᒃᑲᓐᓂᕐᓂᕐᒧᓪᓗ; ᐅᕝᕙᓘᓐᓃᑦ 

iii. ᐃᖅᑲᓇᐃᔭᖅᑎ ᐅᐸᒍᑎᔪᓐᓇᖅᑐᖅ ᑐᑦᑕᕐᕕᖕᒧᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᖕᒥ 
ᐃᓚᐅᖃᑕᐅᓕᖅᑎᓪᓗᒍ ᖃᐅᔨᑎᑕᐅᒃᑲᓐᓂᕐᓗᓂᓗ. 

iv. ᐊᐅᓪᓚᕐᓂᖅ ᐊᐅᓪᓚᖃᑕᐅᓗᓂ ᐊᒻᒪᓗ ᖃᐅᔨᑎᑕᐅᒃᑲᓐᓂᕐᓂᕐᒧᑦ ᒪᓕᖕᓂᐊᖅᑐᖅ ᒪᓕᒐᓕᒫᓂᒃ 
ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᕐᒧᑦ ᐊᒻᒪᓗ ᐊᑭᓕᐅᑎᒋᔭᐅᓗᑎᒃ ᐃᖅᑲᓇᐃᔭᖅᑎᑦᑎᔫᑉ 
ᐱᓕᕆᕝᕕᖓᓄᑦ. 

 
D. ᐃᖅᑲᓇᐃᔭᕐᕕᐅᔪᒥ: 

 

i. ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓕᖅᑎᑕᐅᔪᑦ ᐊᓯᔾᔨᒐᒃᓴᐅᔪᒃᑯᑦ ᐃᖅᑲᓇᐃᔭᕐᕕᖃᕐᓂᕐᒧᑦ 

ᐱᑎᑕᐅᖃᑦᑕᕐᓂᐊᖅᐳᑦ ᓈᒻᒪᒃᑐᓂᒃ ᑎᑎᕋᕐᕕᖕᒥ ᐃᒡᓗᒥᐅᑕᓂᒃ ᐱᖁᑎᓂᒡᓗ. 
 

ii. ᐊᓯᔾᔨᒋᐊᒐᒃᓴᐅᔪᖅ ᐃᖅᑲᓇᐃᔭᕐᕕᐅᔪᖅ ᑎᑎᕋᕐᕕᖕᒦᑐᐃᓐᓇᕆᐊᓕᒃ ᐃᓂᒋᔭᐅᓪᓗᐊᑕᕐᓗᓂ 
ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ ᐃᖅᑲᓇᐃᔭᖅᑎᑦᑎᔪᓅᙱᑦᑐᖅ 
ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᓐᓇᖅᑐᖅ 
ᐊᓯᔾᔨᒋᐊᒐᒃᓴᐅᓗᓂ ᐃᖅᑲᓇᐃᔭᕐᕕᐅᓗᓂ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᐅᓄᖅᑐᓂ 
ᐃᖅᑲᓇᐃᔭᕐᕕᖕᓂ/ᑭᒃᑯᑐᐃᓐᓇᓄᑦ ᑎᒥᐅᔪᓂᑦ ᐃᖅᑲᓇᐃᔭᓕᖅᑎᑕᐅᔪᓂᑦ ᑕᕝᕘᓇ ᐊᑐᐊᒐᖅᑎᒍᑦ. 

 
E. ᐃᖅᑲᓇᐃᔭᖅᑎᓂᒃ ᑲᒪᔨᐅᓂᖅ: 

i. ᖃᐅᑕᒫᑦ ᐅᓂᒃᑳᓕᐅᖃᑦᑕᕆᐊᖃᖅᐳᖅ ᐃᖅᑲᓇᐃᔭᖅᑎᓕᒫᓄᑦ ᐃᖅᑲᓇᐃᔭᕐᕕᖕᒦᑐᓄᑦ. ᐱᓕᕆᔾᔪᓯᖅ 
ᐋᖅᑭᒃᑕᐅᖃᑦᑕᕐᓂᐊᖅᐳᖅ ᐊᑕᐅᑦᑎᒃᑯᑦ ᐃᖅᑲᓇᐃᔭᖅᑎᒧᑦ ᐊᖓᔪᖅᑳᖏᓐᓄᓪᓗ 
ᐃᓚᖃᕈᓐᓇᖅᖢᑎᒡᓗ ᖃᐅᑕᒫᑦ ᐃᕐᖐᓐᓈᖅᑕᐅᒃᑯᑦ ᑎᑎᕋᐅᑎᓂᒃ, ᐅᖃᓗᒍᑕᐅᔪᓂᒃ, ᐊᒻᒪ ᐅᓪᓗᒃᑯᑦ 
ᓇᐃᓈᖅᓯᒪᔪᓂᒃ ᑎᑎᖅᑲᓂᒃ ᓈᒻᒪᒃᑳᖓᑦ ᐃᖅᑲᓇᐃᔮᒧᑦ. 

 
ii. ᐊᖓᔪᖅᑳᓕᒫᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᕐᕕᖕᓂᑦ ᓈᒻᒪᒃᑲᓗᐊᕆᐊᒃᓴᖏᓐᓂᑦ 

ᐅᐸᒡᓗᑎᒃ ᑲᑎᒪᓪᓚᑦᑖᕐᓗᑎᒡᓗ ᐱᔾᔪᑎᒋᓗᓂᔾᔪᒃ ᐃᖅᑲᓇᐃᔮᑎᒃ, ᑭᓯᐊᓂᓕ ᒥᑭᓛᒃᑯᑦ: 
• ᐊᑕᐅᓯᐊᕐᓗᓂ ᐱᓇᓱᐊᕈᓯᕐᒧᑦ ᖃᐅᔨᒋᐊᖅᐸᒃᓗᓂ ᑲᑎᒪᓂᕐᓂ. 
• ᐅᐸᒍᑎᓗᑎᒃ ᐊᕐᕌᒍᑕᒫᑦ ᐱᓕᕆᐊᖏᓐᓂᒃ ᕿᒥᕐᕈᓂᕐᓂᑦ ᐃᖅᑲᓇᐃᔮᒧᓪᓗ ᐱᕙᒌᔭᐃᓂᖅ 

ᐱᓕᕆᐊᖑᓗᓂ ᐊᓯᔾᔨᒐᒃᓴᐅᔪᒧᑦ ᐃᖅᑲᓇᐃᔭᕐᕕᖕᒥ, ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ 
ᐊᖓᔪᖅᑳᖃᕐᕕᖕᒥ, ᐊᖓᔪᖅᑳᖃᕐᕕᖕᒥᓘᓐᓃᑦ. 

 
F. ᒫᓐᓇ ᐃᖅᑲᓇᐃᔭᖅᑏᑦ: 

 

ᒫᓐᓇ ᐃᖅᑲᓇᐃᔭᖅᑏᑦ ᐱᓇᔪᒍᓐᓇᖅᐳᑦ ᓄᓇᕗᓕᒫᒥᑦ ᐃᖃᓇᐃᔭᖅᑎᓄᑦᑎᓂᕐᒧᑦ ᐊᑐᐊᒐᖅ 
ᐱᓇᔪᒃᑕᐅᔪᓐᓇᖅᑐᒥᑦ ᐊᒻᒪ ᑲᔪᓯᓂᖃᑦᑎᐊᖅᑐᖅ, ᐱᓇᔪᒍᓐᓇᖅᐳᖅ ᓅᑕᐅᓂᕐᒧᑦ ᐊᓯᔾᔨᒐᓴᐅᔪᓄᑦ 
ᐃᖃᓇᐃᔭᕐᕕᖕᒥᑦ ᓄᓇᓕᖕᓂᑦ. 

 
ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ 
ᑕᕝᕙᓂ ᐊᑐᐊᒐᕐᒥᑦ ᓇᓕᐊᑐᐃᓐᓇᖅ ᐃᓱᒪᒋᔭᐅᔪᖃᔾᔮᖏᓚᖅ ᑭᒡᓕᖃᖅᑎᑦᑎᓂᖓᓄᑦ ᐊᑐᖅᑕᐅᔭᕆᐊᓕᒃᑯᑦ 
ᓯᕗᓕᖅᑏᑦ ᑲᒪᔨᖏᑦ ᖃᓄᖅᑑᕈᑎᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᐅᓚᔾᔭᒋᐊᕈᑎᖃᖅᑎᓪᓗᒋᓘᓐᓃᑦ ᒪᓕᑦᑎᐊᖁᓪᓗᒋᑦ 
ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ. 

 
ᐃᓱᓕᕝᕕᖓᑕ ᐅᓪᓗᐊ 

 
ᐅᓇ ᐊᑐᐊᒐᖅ ᐊᑐᕐᓂᐊᖅᑐᖅ ᐅᓪᓗᕐᒥ ᐊᑎᓕᐅᖅᑕᐅᓚᐅᖅᑎᓪᓗᒍ ᒪᐃ 18, 2027-ᒧᑦ ᑎᑭᓪᓗᒍ. 

 
ᐱᖁᔭᒃᓴᓕᐊᖑᔪᑦ ᐊᒃᑐᐊᓂᖃᖅᑐᓪᓗ ᐊᑐᐊᒐᐃᑦ ᐱᔪᓐᓇᐅᑏᓪᓗ 

 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐱᖁᔭᖅ ᑲᓇᑕᒥᑦ ᑭᒃᑯᑐᐃᓐᓇᕐᓄᑦ 

ᐃᓚᐃᓐᓈᖅᑕᐅᒋᐊᖃᖏᓐᓂᕐᒧᑦ 

ᒪᓕᒐᖅ 

ᐊᖏᖃᑎᒌᒍᑎ − ᓄᓇᕗᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᑮᓇᐅᔭᓂᑦ 

ᐊᐅᒪᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ. 

ᖃᐅᔨᒋᐊᕈᑎ − ᐱᖃᓯᐅᑎᙱᑦᑐᑦ 

ᐃᖅᑲᓇᐃᔭᖅᑎᓄᑦ ᐅᖃᓕᒫᒐᖅ − 

ᐊᐅᓚᑦᑎᔨᒻᒪᕇᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 

